
Dagmag Dole Jeevan Naiya Beech Phasi Majhdhaar
Paar Laga De Khatuwale, Thaam Ke tu Patvaar
Jiske Saath Khada Tu Rehta, Hoti Na Uski Haar

Is Vishwas Ki Jeet Ka Mujhko Dede Tu Uphaar
Bharosa Ek Tera Hai, Sahara Ek Tera Hai

Jiska Haath Pakad Leta Tu, Usko Kabhi Na Chhode
Hai Maloom Tu Kabhi Kisi KI Ummeedein Na Tode
Yahi Tumhari Chahat Baba Ban Gayi Sabki Ibadat
Honi Kripa Ki Roz Likhi Hai Tumen Nayi Ibarat
Bharosa Ek Tera Hai, Sahara Ek Tera Hai

Gam Ke Maaron Ka Hai Thikana Sirf Tera Ye Dwar
Tere Dhaam Ki Behti Hai Baba Prem Ki Amrit Dhaar
Dekh Nahi Sakta Tu Sanwariya Kabhi Bhi Aankhen Roti
Roti Aankhon Mien Khushiyon Ke Bhar Deta Tu Moti
Bharosa Ek Tera Hai, Sahara Ek Tera Hai

Main Bhi Sunke Charcha Tumhari Aaya Tere Dware
Dhundhle Is Jeevan Ke Kardo Tum Rangeen Nazare
Dor Saunp Di Haath Mein Tere, Ab Tum Ise Sambaalo
Kundan Ki Laaj Ko Sanwariya Apne Gale Laga Lo
Bharosa Ek Tera Hai, Sahara Ek Tera Hai

